
ᑲᐡᑲᑎᓄᐱᓯᑦ 3, 2016 
 

ᑲᑎᐱᓇᐁᐧ ᒪᒣᒋᑲᑐᐊᐧᐨ ᔑᒪᑲᓂᔑᐊᐧᓄᑭᐃᐧᓇᐣ ᐅᑲ ᒪᒣᒋᑲᑐᓇᐊᐧ ᑕᐣᑐᕑ ᐯ ᔑᒪᑲᓂᔑᐃᐧ ᐊᓄᑭᐃᐧᓂᐠ 
ᑲᐃᔑᑲᓇᐊᐧᐸᒥᑕᐧ ᐊᓂᔑᓂᓂᐊᐧᐠ  

 
ᑲᑎᐱᓇᐁᐧ ᒪᒣᒋᑲᑐᐊᐧᐨ ᔑᒪᑲᓂᔑᐊᐧᓄᑭᐃᐧᓇᐣ (OIPRD) ᐅᑲᒪᒣᒋᑲᑐᓇᐊᐧ ᑕᐣᑐᕑ ᐯ ᔑᒪᑲᓂᔑᐊᐧᓄᑭᐃᐧ 
ᐱᒧᒋᑫᐃᐧᓂ ᐊᓂᐣ ᐁᔑᐱᒥᑲᓇᐊᐧᐸᒥᑕᐧ ᐊᓂᔑᓂᓂᐊᐧᐠ, ᐃᓀᐧᓂᐊᐧᐣ ᒥᓇ ᒪᐊᐧᐨ ᑲᐃᔑᐱᒧᑐᐊᐧᐨ 
ᐅᑕᓄᑭᐃᐧᓂᐊᐧ ᒥᓇ ᐁᑲ ᑲᑭᔑᔕᐁᐧᑕᒧᐊᐧᐨ ᑲᐃᔑᓇᑲᐧᐠ ᒋᔭᓄᑲᑕᒧᐊᐧᐨ ᑲᐊᐧᓂᐦᐃᑕᐧ ᒥᓇ ᑲᑭᓂᓯᑕᐧ 
ᐊᓂᔑᓂᓂᐊᐧᐠ. 
 

ᑲᑭᐃᔑ ᐅᓇᒋᑲᑌᐠ ᒋᐃᓇᓄᑲᑌᐠ ᐊᓄᑭᐃᐧᐣ  
 
ᐅᒪ ᒪᒣᒋᑲᒋᑫᐃᐧᓂᐠ ᑫᐃᓇᓄᑲᑌᐠ: 
 
• ᑕᐣᑐᕑ ᐯ ᐅᔑᒪᑲᓂᔑᐊᐧᓄᑭᐱᒧᒋᑫᐃᐧᐣ ᑲᐃᔑᐱᒧᑐᐨ ᐅᔑᒪᑲᓂᔑᐊᐧᓄᑭᐃᐧᓇᐣ ᒥᓇ ᐁᑲ 

ᑲᑭᔑᔕᐁᐧᑕᒧᐊᐧᐨ ᑲᐃᔑᓇᑲᐧᐠ ᐊᓇᑭᔭᓄᑲᑕᒧᐊᐧᐨ ᑲᐊᐧᓂᐦᐃᑕᐧ ᒥᓇ ᑲᑭᓂᓯᑕᐧ ᐊᓂᔑᓂᓂᐊᐧᐠ, ᒥᓇ 
ᒪᒋᑲᓇᐊᐧᐸᒥᑐᐃᐧᐣ ᑲᑕᑲᐧᐠ ᑐᑲᐣ ᒥᔑᐣ ᐊᓂᔑᓂᓂᐊᐧᐠ ᑲᑭᐸᐦᐅᑕᐧ ᒥᓇ ᐁᑲ ᑲᓴᐸᓄᑲᑌᓂᐠ ᐊᓂᔑᓂᓂ 
ᐅᔑᒪᑲᓂᔑᐃᐧ ᓇᑕᒪᑯᐃᐧᓂᐊᐧ  

• ᑭᐡᐱᐣ ᐃᒪ ᐃᓀᑫ ᒪᒋᑲᓇᐊᐧᐸᒥᑐᐃᐧᓂᐠ ᐃᓯᓭᓂᑫᐧᐣ ᑲᐊᓄᑲᑌᑭᐣ ᑲᐊᐧᓂᐦᐃᑕᐧ ᒥᓇ ᑲᓂᓯᑕᐧ 
ᐊᓂᔑᓂᓂᐊᐧᐠ ᑲᓇᓇᑕᐃᐧᑭᑫᒋᑲᑌᑭᐣ 

• ᒋᐱᒥᓂᔕᐦᐃᑲᑌᐊᐧᑫᐧᐣ ᐊᓄᑭᐃᐧ ᐅᓇᔓᐁᐧᐃᐧᓇᐣ ᒥᓇ ᑫᔑᒥᓄᓭᐠ ᑲᐱᒪᓄᑲᑌᑭᐣ ᐊᓄᑭᐃᐧᓇᐣ ᐃᒪ 
ᑲᐅᒋᒧᑭᓭᑭᐣ ᐃᓯᓭᐃᐧᓇᐣ ᑲᑭᐃᐧᒋᑲᑌᑭᐣ 

• ᑲᐧᔭᐠ ᒋᐸᑭᑎᓂᑲᑌᐊᐧᑫᐧᐣ ᐅᑭᑭᓄᐦᐊᒪᑯᐃᐧᓂᐊᐧ ᑲᐅᑭᒪᐃᐧᐊᐧᐨ ᒥᓇ ᒪᔭᑦ ᑲᔑᒪᑲᓂᔑᐃᐧᐊᐧᐨ ᐃᒪ 
ᑲᐅᒋᒧᑭᓭᑭᐣ ᐃᓯᓭᐃᐧᓇᐣ ᑲᑭᐃᐧᒋᑲᑌᑭᐣ 

• ᑲᐧᔭᐠ ᒋᐱᒥᓂᔕᐦᐃᑲᑌᐊᐧᑫᐧᐣ ᐊᓄᑭᐃᐧ ᐅᓇᔓᐁᐧᐃᐧᓇᐣ ᒥᓇ ᑫᔑᒥᓄᓭᐠ ᑲᐱᒪᓄᑲᑌᑭᐣ ᐊᓄᑭᐃᐧᓇᐣ  
• ᒋᐱᒥᓂᔕᐦᐃᑲᑌᑫᐧᐣ ᑲᐃᓇᑌᐠ ᒋᐅᓇᔓᐊᐧᓂᑕᐧ ᔑᒪᑲᓂᔕᐠ ᑲᐊᐧᓂᑐᑕᒧᐊᐧᐨ ᐅᑕᓄᑭᐃᐧᓂᐊᐧᐠ 
• ᒋᐱᒥᓂᔕᐦᐃᑲᑌᑫᐧᐣ ᒋᐅᒋ ᐊᔭᒥᐦᐃᑕᐧ ᐊᓂᔑᓂᓂᐃᐧ ᐊᐧᑯᒪᑲᓇᐠ, ᑕᓇᐱᐃᐧᓇᐣ ᒥᓇ ᑲᓂᑲᓂᑕᒪᑫᐊᐧᐨ, 

ᒋᐅᒋ ᐊᐧᐃᐧᒋᐦᐃᑐᐊᐧᐨ ᓇᐣᑕ ᒋᐊᔭᒪᑲᓄᑫᐧᐣ ᐊᓂᑯᐊᓄᑭᑕᒪᑫᐃᐧᓇᐣ  
• ᑭᐡᐱᐣ ᐅᒋᑭᐱᐡᑭᑫᒪᑲᓄᑫᐧᐣ ᒋᒪᒥᔑᑫᒧᓇᓄᐊᐧᐠ ᐊᓂᔑᓂᓂ ᐁᑲ ᑲᐃᔑᒥᓄᓭᐊᐧᑫᑕᐠ ᑲᑐᑕᐊᐧᑲᓄᐨ 

ᔑᒪᑲᓂᔑᑲᐠ ᐊᐊᐧᔑᒣ ᒋᐅᒋ ᐅᐯᐧᓂᑫᒪᑲᐠ ᒪᒋᑲᓇᐊᐧᐸᒥᑐᐃᐧᐣ 
• ᒪᐡᑯᐨ ᑲᐃᔑᐱᒧᒋᑲᑌᐠ ᔑᒪᑲᓂᔑᐊᐧᓄᑭᐃᐧᐣ, ᔑᒪᑲᓂᔑᐊᐧᓄᑭᐃᐧᓂᐠ ᑫᐃᓇᓄᑭᐨ ᑲᑭᑭᓄᐦᐊᒪᐃᐧᑕᐧ ᒥᓇ 

ᐱᒥᓇᑲᑕᐊᐧᐸᒋᑫᐃᐧᓇᐣ ᑫᐅᒋ ᐱᒥᐃᐧᑕᓄᑭᒥᑎᓇᓄᐊᐧᐠ ᒋᑭᐅᔑᒋᑲᑌᑲᐧᐸᐣ, ᒋᑭᒥᓇᐧᒋᑲᑌᑲᐧᐸᐣ ᐁᑲ 
ᒪᒋᑲᓇᐊᐧᐸᒥᑐᐃᐧᐣ ᒋᑕᑭᐧᒪᑲᐠ ᒥᓇ ᒋᐅᒋᓇᑲᓂᑫᒪᑲᐠ ᐁᑲ ᑲᓇᐦᐃᓭᑭᐣ ᔑᒪᑲᓂᔑᐊᐧᓄᑭᐃᐧᓂᐠ, ᐃᒪ 
ᒪᐊᐧᐨ ᑲᐊᐧᓂᐦᐃᑕᐧ ᒥᓇ ᑲᓂᓯᑕᐧ ᐊᓂᔑᓂᓂᐊᐧᐠ ᑲᓇᓇᑐᑭᑫᒋᑲᑌᐠ  

ᐁᑲᐧ ᐅᐁᐧ ᒪᒣᒋᑲᒋᑫᐃᐧᐣ ᑲᐃᐧᔭᓄᑲᑌᐠ ᑕᑲᑫᐧᒋᒪᐊᐧᐠ ᒥᓇ ᑕᓇᑭᐡᑲᐊᐧᐊᐧᐠ ᐊᓂᔑᓂᓂᐃᐧ ᐅᓂᑲᓂᑕᒪᑫᐠ 
ᒥᓇ ᑕᓇᐱᐃᐧᓇᐣ ᑲᔭᑭᐣ. ᐁᑲᐧ ᒥᓇ ᐅᑲᐸᑭᑎᓇᓇᐊᐧ ᑭᒋᒪᐡᑭᑭᐃᐧᓂ ᐅᑭᔕᑯᓂᑫᐃᐧᑭᒪᐠ ᑲᑭᐃᔑᒥᑭᑫᐊᐧᐨ 
ᒥᓇ ᑫᑯᓇᐣ ᑲᓇᑕᐁᐧᑕᑲᐧᑭᐣ ᒋᒪᑕᓄᑲᑌᑭᐣ ᐊᐱ ᑲᑭᐃᐡᑲᐧ ᓇᓇᑐᑭᑫᒋᑲᑌᑲᐧᐸᐣ ᓂᓴᐧᐦᓱ ᐊᓂᔑᓂᓂᐃᐧ 
ᐅᐡᑲᑎᓴᐠ ᑲᑭᐳᓂᐱᒪᑎᓯᐊᐧᐸᐣ; ᑲᐱᒥᔭᓄᑲᑕᐠ ᑲᑎᐱᓇᐁᐧ ᒪᒣᒋᑲᑐᐊᐧᐨ ᔑᒪᑲᓂᔑᐊᐧᓄᑭᐃᐧᓇᐣ 
ᑲᑭᐃᔑᒥᑭᑫᐨ ᐃᑫᐧᓂᐊᐧᐠ ᑕᐣᑐᕑ ᐯ ᔑᒪᑲᓂᔕᐠ ᐅᓇᓇᑕᐃᐧᑭᑫᒋᑫᐃᐧᓂᐊᐧ ᐢᑌᓯ ᑎᐸᐣᑭ ᑲᑭᐳᓂᐱᒪᑎᓯᐨ; 
ᐁᑲᐧ ᒥᓇ ᑲᑎᐱᓇᐁᐧ ᒪᒣᒋᑲᑐᐊᐧᐨ ᔑᒪᑲᓂᔑᐊᐧᓄᑭᐃᐧᓇᐣ ᑲᑭᐃᔑᒥᑭᑫᐨ ᑲᐱᒥᓇᓇᑕᐃᐧᑭᑫᑕᑭᐣ ᑕᐣᑐᕑ ᐯ 
ᔑᒪᑲᓂᔕᐠ ᑲᐃᓇᒋᒥᑕᐧ ᐁᑭᒪᓯᓇᐦᐊᒧᐊᐧᐨ ᐁᒪᒪᒋᓂᑲᓇᐊᐧᐨ ᐊᓂᔑᓂᓂᐊᐧᐣ ᐃᒪ ᐱᐊᐧᐱᑯᐠ ᒥᓯᐁᐧ 
ᑲᐅᒋᐊᐧᐸᒋᑲᑌᐠ. ᐅᒪ ᑕᐅᒋᐃᐧᒋᑲᑌ ᐁᑲᐧ ᒥᓇ ᑭᐡᐱᐣ ᓇᑕᐁᐧᑕᑲᐧᐠ, ᑕᑭᐅᒋᒪᒪᐊᐧᓄᑲᑌ ᐃᒪ ᒥᓯᐁᐧᑲᒥᐠ 
ᑲᐱᒪᓄᑲᑌᐠ ᑲᓇᓇᑕᐃᐧᑭᑫᒋᑲᑌᐠ ᑲᐊᐧᓂᐦᐃᑕᐧ ᒥᓇ ᑲᓂᓯᑕᐧ ᐊᓂᔑᓂᓂᑫᐧᐠ ᒥᓇ ᐃᑫᐧᓭᓴᐠ.  
 

ᐱᒋᓂᔕᐦᐊᒧᐠ ᒋᒪᓯᓇᐦᐊᒣᐠ ᑭᑎᓀᑕᒧᐃᐧᓂᐊᐧ 
 
ᑲᑎᐱᓇᐁᐧ ᒪᒣᒋᑲᑐᐊᐧᐨ ᔑᒪᑲᓂᔑᐊᐧᓄᑭᐃᐧᓇᐣ ᐅᓇᑕᐁᐧᑕᓇᐊᐧ ᒋᐱᓂᒋᔕᐦᐊᒧᐊᐧᐨ ᐅᒪᓯᓇᐦᐃᑲᓂᐊᐧ 
ᐊᐃᐧᔭᐠ ᒥᓇ ᐱᒧᒋᑫᐃᐧᓇᐣ ᒋᐱᐃᐧᑕᒧᐊᐧᐨ ᑫᑯᓇᐣ ᑲᔭᓂᒧᒋᑲᑌᑭᐣ ᑲᑭᑭᓇᐊᐧᐸᒋᑲᑌᑭᐣ ᑫᐃᓇᓄᑲᑌᐠ 
ᒪᒣᒋᑲᒋᑫᐃᐧᐣ. ᐊᔑᑕᓯᓇᐦᐊᐣ ᑲᐃᔑᓂᑲᑌᐠ ᐱᒧᒋᑫᐃᐧᐣ ᑲᑕᓇᓄᑭᔭᐣ ᒥᓇ ᐁᔑᓂᑲᓱᔭᐣ ᑭᐣ ᐃᐧᐸᑭᑎᓇᒪᐣ 
ᑭᒪᓯᓇᐦᐃᑲᐣ, ᐁᑲᐧ ᒋᐃᐧᑕᒪᐣ ᑫᑯᓀᐣ ᑲᐅᒋ ᑭᒋᓀᑕᒪᐣ ᐅᓀᐧᓂᐊᐧᐣ ᐃᓯᓭᐃᐧᓇᐣ ᑲᑎᐱᓇᐁᐧ ᒪᒣᒋᑲᑐᐊᐧᐨ 
ᔑᒪᑲᓂᔑᐊᐧᓄᑭᐃᐧᓇᐣ ᑲᐃᐧᒪᒣᒋᑲᑐᐨ ᑕᐣᑐᕑ ᐯ ᔑᒪᑲᓂᔑᐊᐧᓄᑭᐃᐧᓂᐠ ᑲᐃᔑᑲᓇᐊᐧᐸᒥᑕᐧ ᐊᓂᔑᓂᓂᐊᐧᐠ. 
ᓇᑕᐁᐧᑕᑲᐧᓄᐣ ᐅᓀᐧᓂᐊᐧᐣ ᒪᓯᓇᐦᐃᑲᓇᐣ ᐊᔕ ᒋᐅᑎᓯᑯᐊᐧᐨ ᐁᒪᐧᔦ ᒉᐣᐁᐧᕑᐃ ᐱᓯᑦ 31 ᐃᓇᑭᓱᐨ 2017. 
ᓇᐣᑕ ᒥᓇ ᐱᐊᐧᐱᑯᐠ ᐅᒋᒪᒋᓂᔕᐦᐊᐣ ᑭᒪᓯᓇᐦᐃᑲᐣ ᐅᒪ OIPRD@ontario.ca ᓇᐣᑕ ᐃᔑᓂᔕᐦᐊᐣ ᐅᒪ: 
 
Office of the Independent Police Review Director  
Thunder Bay Police Service Practices for Policing Indigenous Peoples Systemic Review 
655 Bay Street, 10th Floor 
Toronto, Ontario 
M7A 2T4 
 

mailto:OIPRD@ontario.ca

ᑲᑎᐱᓇᐁᐧ ᒪᒣᒋᑲᑐᐊᐧᐨ ᔑᒪᑲᓂᔑᐊᐧᓄᑭᐃᐧᓇᐣ ᐁᔑᐱᒧᒋᑲᑌᐠ 
 

• ᒥᐦᐅᒪ ᐁᔑᓂᔕᐦᐃᑲᑌᑭᐣ, ᐁᐅᒋᔭᓄᑲᑌᑭᐣ ᒥᓇ ᐁᐅᒋᒪᒣᒋᑲᒋᑲᑌᑭᐣ ᑲᒪᒥᔑᒥᑕᐧ ᒥᓯᐁᐧ ᐅᒪ 
ᐅᐣᑌᕑᐃᔪ ᔑᒪᑲᓂᔑᐊᐧᓄᑭᐃᐧᐣ ᑲᑕᓇᓄᑲᑌᐠ.   

• ᐅᒪ ᐱᒧᒋᑫᐃᐧᓂᐠ ᑎᐱᓇᐁᐧ ᐱᒧᓂᑎᓱᒪᑲᐣ ᐁᐅᒋ ᐊᓂᑫ ᐃᐧᑕᓄᑭᒥᐨ ᐅᐣᑌᕑᐃᔪ ᐅᑭᒪᐅᐣ 
ᑭᒋᐅᑕᔭᒥᑕᒪᑫ. 

• ᐃᓇᑌ ᔑᒪᑲᓂᔑᐊᐧᓄᑭᑕᒪᑫᐃᐧ ᐅᓇᔓᐁᐧᐃᐧᐣ ᑲᑎᐱᓇᐁᐧ ᐱᒧᑐᐨ ᔑᒪᑲᓂᔑᐊᐧᓄᑭᐃᐧᐣ 
ᒪᒣᒋᑲᒋᑫᐃᐧᐣ ᑲᐅᑭᒪᐃᐧᐨ ᒪᐡᑲᐃᐧᓯᐃᐧᐣ ᒋᒪᒣᒋᑲᑐᐨ ᔑᒪᑲᓂᔑᐊᐧᓄᑭᐃᐧᓇᐣ. ᒥᓯᐁᐧ ᐃᔑᒪᒣᒋᑲᒋᑫ 
ᐁᑲ ᑲᓇᐦᐃᓭᑭᐣ ᔑᒪᑲᓂᔑᐃᐧᐊᓄᑭᐃᐧ ᐱᒧᒋᑫᐃᐧᓂᐠ, ᐁᑲᐧ ᒥᓇ ᐊᐣᑎ ᐁᐅᒋᐅᔑᐦᐅᒪᑲᐠ ᐁᑲ 
ᑫᐅᒋᓇᐦᐃᓭᐠ ᔑᒪᑲᓂᔑᐊᐧᓄᑭᑕᒪᑫᐃᐧᐣ. ᐅᐁᐧ ᒪᒣᒋᑲᒋᑫᐃᐧᐣ ᑲᐃᐧᓂᐣ ᐃᓇᐧᑌᓯᐣ ᐊᐃᐧᔭ ᒋᐅᒋ 
ᐊᓇᒣᑕᑯᓯᐨ, ᐃᐁᐧ ᐱᑯ ᒋᓇᓇᑐᓂᑲᑌᐠ ᑭᐡᐱᐣ ᐃᒪ ᐊᓄᑭᑕᒪᑫᐃᐧᓂᐠ ᑲᐃᔑᐱᒧᒋᑲᑌᐠ 
ᒋᐊᓭᐧᔭᐸᒋᑫᒪᑲᓄᑫᐧᐣ ᒥᓇ ᒋᓇᓇᑕᐃᐧ ᓂᓯᑕᐃᐧᓂᑲᑌᑭᐣ ᐃᓯᓭᐃᐧᓇᐣ ᒋᔭᓂᒧᒋᑲᑌᑭᐣ ᒋᔭᓂ 
ᑭᑫᒋᑲᑌᐠ ᑫᓂᔑᒥᓇᐧᑲᑌᐠ ᒋᐅᒋ ᐊᐯᓂᒧᐣᒋᑲᑌᐠ ᔑᒪᑲᓂᔑᐊᐧᓄᑭᑕᒪᑫᐃᐧᐣ. 

